
Ер қаъридан фойдаланганлик учун солиқ бўйича солиқ ҳисоботини тўлдириш 

тартиби 

 

Ўзбекистон Республикасининг Солиқ кодекси 454-моддасига асосан солиқ 

ҳисоботи юридик шахслар томонидан солиқ даври бошланганидан эътиборан ортиб 

борувчи якун билан ҳар ойда, ҳисобот давридан кейинги ойнинг 20-санасидан 

кечиктирмай жисмоний шахслар томонидан эса йилда бир марта, солиқ давридан 

кейинги йилнинг 1 февралидан кечиктирмай тақдим этиши белгиланган. 

Шунингдек, солиқ тўловчилар томонидан солиқ ҳисоботи ҳар бир ҳисобот ва 

солиқ даври тугагандан кейин солиқ ҳисобида турган жойдаги, норуда қурилиш 

материаллари бўйича эса қазиб олиш амалга оширилган жойдаги солиқ органларига 

тақдим этилади. 

Солиқ даври юридик шахслар учун йил чораги қилиб белгиланган бўлиб, 

ҳисобот ҳар ойда ўсиб бориш тартибида тақдим этилади ва ўсиб бориш тартиби чорак 

учун амал қилади. 

Ер қаъридан фойдаланганлик учун солиқ бўйича ҳисобот шаклини тўлдириш ва 

юбориш my.soliq.uz сайти орқали электрон рақамли имзодан фойдаланган ҳолда амалга 

оширилади. 

Бунда шахсий кабинетга киргандан сўнг юридик шахсларнинг ҳисоботларини 

юбориш бўлимига ўтилади. 

 

Электрон шакллардан ер қаъридан фойдаланганлик учун солиқ ҳисоботи 

танланади. 

Мазкур бўлим танлангандан сўнг, ер қаъридан фойдаланганлик учун солиқ 

ҳисоботи шаклининг 2023 йил учун жойлаштирилган пакети танлаб олинади. 

 

Ҳисобот ойнасида ўзингизга керакли бўлган ҳисобот шакли белгиланади ва йил, 

давр ҳамда ҳисобот тури (ҳисобот, қайта ҳисобот, қайта ҳисобот КП) танланади. 

Шундан сўнг ер қаъридан фойдаланганлик учун солиқ тўловчи тўғрисида 

маълумотлар шаклланади бунда ер қаъридан фойдаланувчиларга ер қаъри 

участкасидан фойдаланиш ҳуқуқи учун берилган рухсатнома (лицензия) тури бўйича 

маълумотлар киритилади. 

 

Мазкур бўлимда рухсатномаларнинг тегишлилиги бўйича реквизитлари 

тўлдирилади қолган бўлимларга эса “нол” сони киритилади. 

Мазкур ҳисоб-китобда ҳар бир илова бўйича алоҳида ҳисоблаб чиқарилган 

солиқлар қуйидагича акс этади: 

1. 010-сатрда қора, қимматбаҳо, рангли, радиоактив металлар, нодир элементлар 

ва нодир ер элементларини қазиб олувчилар учун ҳисоб-китоб; 

2. 020-сатрда табиий газни, нефтни, ва (ёки) газ конденсатини мустақил 

равишда ёхуд қайтариш шарти билан қайта ишлашга берилган қисми учун ҳисоб-

китоб; 

3. 030-сатрда бошқа фойдали қазилмалардан фойдаланганлик учун солиқ ҳисоб-

китоб; 

4. 040-сатрда ҳисобот даврида бюджетга тўланиши лозим бўлган норуда 

қурилиш материаллари бўйича ер қаъридан фойдаланганлик учун солиқ; 

5. 050-сатрда ҳисобот даврида бюджетга тўланиши лозим бўлган ер қаъридан 

фойдаланганлик учун солиқ суммаси (010-сатр, 020-сатр ҳамда 030-сатрлар 

йиғиндиси); 

6. 060-сатрда йил бошидан бюджетга тўланиши лозим бўлган жами солиқ 

суммаси акс этади.  

Юқорида келтирилган сатрларнинг барчаси солиқ ҳисоб-китобининг 

иловаларидан автоматик равишда шаклланади. 

1-илова қора, қимматбаҳо, рангли, радиоактив металлар, нодир элементлар 

ва нодир ер элементларини қазиб олувчилар учун ҳисоб-китобни тўлдириш 

тартиби. 

Солиқ кодексининг 4511-моддаси бўйича металларнинг айрим турларини қазиб 

олиш (ажратиб олиш) чоғида солиқ базасини аниқлаш ва солиқларни ҳисоблаш учун 

тўлдирилади. 

 

Ҳисобнинг 050-060-070-устунларида натурада ифодаланган сотиш ҳажми (кг,тн) 

акс эттирилади ва ушбу маҳсулотларни сотишнинг пулда ифодаланган қиймати 

080-устунда маҳсулотнинг ўртача реализация қилиш бахоси 090-устунда ёритилади. 

Шундан сўнг 100-устунда солиқ (ҳисобот) даври учун олтин, кумуш, палладий ва 

платина бўйича ўртача арифметик биржа нархи солиқ органлари томонидан Лондон 

қимматли металлар бозори уюшмасининг эрталабки фиксинги асосида, бошқа 

металлар бўйича эса Лондон металлар биржасининг маълумотлари асосида Давлат 

@soliqnews



солиқ қўмитаси томонидан эълон қилинган бахо акс эттирилади 

(https://soliq.uz/page/metallarning-ortacha-arifmetik-birja-narxi-). 

Ҳисоботнинг 110-устунида ўртача арифметик биржа баҳоси ва ўртача олинган 

реализация қилиш баҳоси ўртасида олинган юқорироқ нарх акс этиб, солиқ базаси 

аниқланишида ушбу юқори нарх олинади. 

Шунингдек ер қаъридан фойдаланувчилар томонидан амалга оширилган 

кейинчалик қайта ишлаш (эритиш, аффинаж) ва транспортда ташиш харажатларининг 

йиғиндиси 130-сатрда акс этади ва солиқ кодексининг 4511-моддасида белгиланган 

тартиблар асосида аниқланган солиқ база 170-сатрда ва солиқ ставкаси 180-сатрда акс 

этади.  

190-сатрда ҳисобот (солиқ) даврида ўсиб бориш тартибида ҳисобланган солиқ 

суммаси акс этади. 

 

2-илова Табиий газни, нефтни, ва (ёки) газ конденсатини мустақил равишда 

ёхуд қайтариш шарти билан қайта ишлашга берилган қисми учун ҳисоб-китобни 

тўлдириш тартиби. 

Мазкур илова солиқ кодексининг 451-моддаси 9-қисми бўйича қазиб олинган 

табиий газни, нефтни ва (ёки) газ конденсатини қайта ишлашни мустақил равишда ёхуд 

қайтариш шарти билан қайта ишлашга бериш асосида амалга оширган ҳолларда 

тўлдирилади. 

 

Ҳисоботнинг 050 ва 060-устунларида тегишлилиги бўйича қайта ишлашга 

берилган ва (ёки) мустақил равишда қайта ишланган табиий газ, нефт ва газ 

конденсатининг ҳажми ва қиймати акс этади. 

Қайта ишлаш натижасида олинган якуний маҳсулотлар тўғрисидаги 

маълумотлар хусусан 0210-сатрда газни қайта ишлаш натижасида олинган маҳсулот, 

0220-сатрда нефтни қайта ишлаш натижасида олинган маҳсулот ҳамда 0230-сатрда газ 

конденсатини қайта ишлаш натижасида олинган маҳсулотларнинг номи, ҳажми ва 

қиймати акс эттирилади. 

Ушбу маҳсулотлар хар бирининг ҳисоби алоҳида-алоҳида юритилади. Хусусан 

қайта ишлашга берилган табиий газ 0110-сатрда акс эттирилган бўлса, мос равишда 

газни қайта ишлаш натижасида олинган маҳсулотлар 0210-сатрда акс этади.  

Худди шундай нефт бўйича қайта ишлашга берилган ҳажм 0111-сатрда акс этган 

бўлса, нефтни қайта ишлашдан олинган маҳсулот 0220-сатрда акс этиши лозим. 

 

 

 

 

 
 

Солиқ базасини аниқлаш чоғида кейинчалик қайта ишлаш ва транспортда ташиш 

учун солиқ тўловчи томонидан қилинган харажатлар мос равишда 0410-0411-0412-

устунларда акс этади ва солиқ базасидан чегирилади. 

Мазкур тартибда ҳисоблаб чиқарилган солиқ базаси 060-сатрда, солиқ ставкаси 

070-сатрда ва бюджетга тўланиши лозим бўлган солиқ суммаси 080-сатрда акс этади. 

3-илова Бошқа фойдали қазилмалардан фойдаланганлик учун солиқ ҳисоб-

китоби (табиий газни, нефтни, ва (ёки) газ конденсатини мустақил равишда ёхуд 

қайтариш шарти билан қайта ишлашга берилган қисми ҳамда қора, қимматбаҳо, 

рангли, радиоактив металлар, нодир элементлар ва нодир ер элементларини қазиб 

олувчилар мустасно) 

Мазкур ҳисобот шакли икки қисмдан иборат бўлиб, биринчи қисмда норуда 

қурилиш материаллари бўйича ер қаъридан фойдаланганлик учун солиқнинг 

ҳисоб-китоб ва иккинчи қисмида бошқа турдаги фойдали қазилмалар бўйича 

ҳисоб-китоб қилинади. 

Мазкур иловада ҳисобланган солиқлар мос равишда: 

1. Норуда қурилиш материаллари бўйича ер қаъридан фойдаланганлик учун 

солиқ бўйича ҳисобланган солиқ 185-солиқ коди бўйича солиқ тўловчининг шахсий 

варақасида акс эттирилади. 

 

2. Бошқа турдаги фойдали қазилмалар бўйича ҳисобланган ер қаъридан 

фойдаланганлик учун солиқ 50-солиқ коди бўйича солиқ тўловчининг шахсий 

варақасида акс эттирилади. 

 

Мазкур иловалар солиқ базаси Солиқ кодексининг 451-моддаси бўйича умумий 

тартибда аниқланадиган ва тўланадиган ҳолатда тўлдирилади. 

Ҳисоботнинг 040 ва 050-устунлари бўйича қазиб олинган ҳажм ва 060-устунида 

фойдали қазилмаларни қазиб олиш чоғидаги йўқотишлар акс эттирилади. 

Шунингдек, ҳисоботнинг 080 ва 090-устуларида ҳисобот (cолиқ) даврида 

реализация қилинган фойдали қазилманинг ўсиб бориш тартибидаги натурада 

ифодаланган сотиш ҳажми ҳамда пулда ифодаланган реализация қилиш баҳоси акс 

эттирилиб, маҳсулотлар реализация қилинган ҳолатда 080 ва 090-устунларни 

тўлдириш мажбурий ҳисобланади. 

Агарда фойдали қазилмалар тўлалигича ер қаъридан фойдаланувчиларнинг 

ишлаб чиқариш ва хўжалик эҳтиёжлари учун сарфланган ҳолатда фақат 050-устун 

тўлдирилади ва 080 ва 090-устунларга “нол” сони қўйилади ҳамда ҳисоботнинг 

140-устуни (фойдали қазилмаларни қазиб олишнинг (ажратиб олишнинг) ишлаб 

чиқариш таннархи (бир бирлик маҳсулот учун)ни тўлдириш мажбурий ҳисобланади. 

 

Ушбу бандда қазиб олинган (ажратиб олинган) фойдали қазилмадан 

тўлалигича шахсий ишлаб чиқариш ёки хўжалик эҳтиёжлари учун фойдаланилган 

ҳолларда солиқ базаси қазиб олинган (ажратиб олинган) фойдали қазилманинг 

20 фоизга оширилган ишлаб чиқариш таннархидан келиб чиққан ҳолда аниқланиши 

белгиланган. 

Юқоридаги маълумотлар ер қаъридан фойдаланувчилар томонидан акс 

эттирилгандан сўнг ҳисоботнинг 150-230-устунлари автоматик равишда ҳисоблаб 

чиқарилади. 

 

Эътиборингиз учун рахмат! 

